[image: image1.png]


МУНИЦИПАЛЬ  МӘКТӘПКӘСӘ БЕЛЕМ БИРЕҮ БЮДЖЕТ УЧРЕЖДЕНИЕҺЫ

БАЛА ҮҪТЕРЕҮ ҮҘӘГЕ – “АҠБУҘАТ” БАЛАЛАР БАҠСАҺЫ

Тегенсе Ҡуян
                                                                         Фәрзәнә Фәтҡуллина

Ҡатнашалар:   
Ҡуян- Илшат
 Төлкө- Камилла
Айыу-Ильназ
Бүре-Ильяс
Терпе-Руфина
Тейен-Әминә
Әкиәт барышы:
Ике ҡуян килеп сыға. Һаулыҡ һорашалар, уйнап йөрөйҙәр. Буран, һыуыҡ булыуын белдереп көй уйнай.
1 - се ҡуян:

Борон йәнлектәргә йәшәүе еңел, рәхәт булған.Элек гел йәй булған. Шуға ла йәнлектәр йылы тун кеймәгән, ти.  Уларға йылы тундың кәрәге лә булмаған. Ә хәҙер көндәр һалҡынайтып, ҡар яуғас, бигерәк ҡыйын шул, өшөтә.
2 –се ҡуян:

·  Был ни ғәләмәт? Һыуыҡ, өшөттөрә. Әйҙә бергәләп уйнап алайыҡ. Бәлки йылынырбыҙ.

 Бергәләп уйнай башлайҙар. Көй ишетелә. Бер төркөм ҡуяндар йү-гереп килеп сығалар, бейейҙәр.
1 - се ҡуян:

Юҡ, былай еңел кейенеп кенә йөрөп булмай, нимәлер эшләргә кәрәк. Туҡта дуҫым, былай булмай, кибеткә барып киләйем  әле.

Икеһе лә сығып китә.Ҡуян тиреләр кибетенә бара.

Ҡуян: Һаумыһығыҙ. Урманда һыуытҡан, берәй уңайлы, йылы кейемегеҙ юҡмы?

Һатыусы: Урманда гел йылы булғас, йылы кейемдәр юҡ бит әле. Бәлки тиреләрҙең берәйһен һайлап алып, үҙең тун тегеп алырһың? 
Ҡуян: бына ошо аҡ, ҡына, йомшаҡ ҡына тирене алайым. Рәхмәт, һау булығыҙ.
Һатыусы: (йырлай)

Бына мин дә һатыусы

Булдым хәҙер һаҡлаусы.

Аҡ тире һатып алды

Ҡуян бик тә шатланды. 

Ҡуяндың туны булыр,

Минең тауарҙан уңыр,

Минең тауарҙан уңыр.

Барабыҙ ҙа шат булыр.

(Ҡуян йүгереп өйөнә ҡайтып инә. Үлсәүҙәрен алып тун тегергә ултыра.)

Ҡуян: Бына йылы ғына  туным, бирсәткә, итектәрем булды. Хәҙер мине бер һыуыҡ та ҡурҡытмай. Тышҡа сығып киләйем.

Ҡуян ҡыуанып бейеп йөрөй, йырлай. Икенсе ҡуян уның янында бейеп һоҡланып йөрөй. 
Ап-аҡтан минең туным,

Ап-аҡ ҡына бирсәткә.

Тыпырлатып бейеп китәм.

Апүаҡ ҡына итектә.

(Ҡалтыранып, Терпе килеп инә.) 
Терпе:
· Һаумы ҡуян дуҫ.  Бөтә йәнлектәр ҙә  өшөп туңып йөрөй, ә һин нимәгә ҡыуанып, шатланып йөрөйһөң?

Ҡуян:

Бына күрәһеңме, шундаййылы, йомшаҡ ҡына тун, итек, бирсәткә тегеп алдым, хәҙер миңә бер һыуыҡ та ҡурҡытмай.
Терпе:
· Мин бик өшөнөм, ҡуянҡай,  миңә лә берәй кейем тегеп бир инде?
Ҡуян:
· Була ул, тик һин ошондай йылы ғына тире алып кил миңә. Мин тегеп бирермен.
(Ҡуян сығып китә)

(Терпе шаршау артынан ҡарағай ботаҡтары күтәреп сыға).
Терпе:
Һалҡын ҡарҙа аяҡ өшөй,

Йыраҡ йөрөй алмайым.

Ҡарағайҙың энәләрен

Йыяйым да алайым.

Күршеләрем Айыу, Төлкө

Булмаҫтыр әле, көлкө.

· Эй, ҡуян, бына алып килдем. Һин миңә тиҙ генә тегеп бир инде..

Ҡуян: 
·  Был энәләреңдән туның йылы булмаҫтыр инде, ярай шулай ҙа тегеп бирәйем инде. Кил әле, үлсәмдәреңде алайым.Буйың-30, киңлегең – 20 сантиметр (үлсәй.)  Бына булды ла. (Өҫтәл аҫтынан тун алып кейҙерә. Терпе кейемен әйләнеп-әйләнеп ҡарай ҙа  хушлашып сығып китә.)
Терпе:
Йылы булмаһа ла туным
Яуыз дошмандан һаҡлар.
Ятып йылынып алайым,
Серем итеп бер талай.
 (Ситкә китә.) Айыу килеп инә.

Айыу: 
· Эй, ҡуян, һин өйҙәме?!Бик өшөттө, миңә лә  ошо тиренән берәй йылы тун тегеп бирмәҫһеңме?
Ҡуян: 
· Түрҙән үҙ, хәҙер. Үлсәмдәреңде алайым. Тәк-тәк, буйың – бер метр, киңлегеңдә - бер метр. 

Айыу:

· Матур кәүҙәмде квадрат итеп ҡуйма.

Ҡуян: 

· Тырышырмын инде. (Тегеү хәрәкәте эшләй ҙә Айыуға, өҫтәл аҫтынан алып, ҡалын, ялбыр, һоро тун кейҙереп ҡуя.)Айыу бейеп йөрөй.
Айыу:
Бик йылы минең туным

Тик аяҡ ялалаяҡ.

Ҡуян: 

-Айыу ағай һин итексегә барып итек тектереп алырһың?

Айыу:

· (Айыу уйланып тора).
Ялҡау килә бит әле,

Өшөтһә лә, итексегә бармайым,

Ялан тәпәй ятайым да йоҡлайым.

( Айыу өңөнә китә.Ҡуян был мәлдә тирен  һөртә – һөртә тире ҡалдыҡтарын йыя – йыя өйөн йыйыштырып йөрөй. Бүре менән төлкө бейеп инәләр.
Бүре: 
· Бөтәһенә тунды тектең
· Хәҙер сират беҙҙеке.
· Миңә лә йылы тун кәрәк
· Тегеп бирсе тиҙерәк. (Тире бирә)
Ҡуян: 
· Хәҙер, Бүре ағай. Үлсәмдәреңде алайым.(Тун тегә һалып бирә. Бүре, кейеп,  ала.)

Был ваҡытта төлкө көҙгө алдында ҡыланып тора.

Төлкө: 
Минең кеүек матурҡайға
Кәрәк тундың ҡупшыһы!

Иң затлыһы, иң йомшағы.

Үҙем кеүек иң яҡшыһы.

Ҡуян:

Бигерәк шәп килеп сыҡты
Туның оҡшай.

Көнләшеп тә ҡуйҙым дуҫҡай.

Бергәләп бейейҙәр. Тейен килеп инә, уларҙың бейегәнен күҙәтә. Бүре менән Төлкө итексегә китәләр.

Тейен:
Мин дә өшөнөм, дуҫтар!
Ҡуян дуҫҡайым ҡотҡар!

Ҡуян: 

Ҡалманы тунлыҡ тире.
Хәҙер нишләргә инде.

· Ярай, бынау ереңә аҡтан бынау ереңә төлкөнән өалған тиренән ҡушып берәй нәмә килеп сығыр әле.

Тейен:
· Бына рәхмәт, һыуыҡтарҙан ҡотҡарҙың
    Хәҙер бына барыһы ла һоҡланһын.

Барыһы ла йырлап сәхнәгә сыға

Йәнлектәр килде урманға, урманға.

Килде улар ҡуянға, ҡуянға.

Мә- мә –мә беҙ килдек әле һиңә

Мә- мә –мә тун тегеп бирсе миңә.

Йылы ҡуяндың туны эх, туны

Терпе йөрөмәҫ туңып, эх туңып.
Ҙе- ҙе – ҙе һалҡын ҡурҡытмай беҙҙе

Ҙе- ҙе – ҙе һалҡын ҡурҡытмай беҙҙе

Бүре  йылы тун һорай, эх һорай, 
Төлкө көҙгәнә урай, эй, урай.

Мә- мә –мә һинмине ямаҡ тимә,

Мә- мә –мә һин мине ямаҡ тимә.

Йәнлектәр килде урманға, урманға.

Ҡыуанышып уйнарға, уйнарға.

Ға – ға – ға бик үкңелле уларға,

Ға – ға – ға дуҫтары күп булғанға.

Ҡуян:

·  Бына яҙ ҙа етте.  Бөтәһенә лә тун тегә торғас, үҙемдең аҡ туным да иҫкереп бөттө. Яңыһын тегеп алырға кәрәк инде. Ә һеҙ дуҫтар, беҙҙең  йәнлектәр тормошона битараф булмағыҙ. Беҙ ҙә бит тәбиғәттә йәшәүселәр. Беҙҙе яратығыҙ, һаҡлағыҙ. Ә бер – берегеҙҙе ихтирам итегеҙ.
Шаршау.
